
En stilla Doorf

Es Aabeggwitter ischt veruuf
Churz ggliissled no eis d Sunnen
Im Alpengartli mues i flugs

di farbig-nassen Steina gscheuwen

Wen si es Marmorgsichtli hein,

vom Waétterhooren sii’'s chon ghiijen
Acht etz, dert nédbem luutren Stein
in voller Pracht miin Alpentischtlen!

«Reck nummen uuf diis scheenna Heut
vom blau-agghuuchten Spitzenchragen
Aer wiist dr Pfiiffoltri vo wwiit

und ischt dr Schutz a lleiden Tagen

Wie herrlich ischt diin heiji Gstaalt

mid all den zaggelleten Blettren

Im Tolden aartig-blau und zart

tued schier en Huuch von Wehmued zittren

Tuescht treummen, waa-tu eis bischt gsiin?
Wiit uehi uf em Bdarg in Schrénnen,

nab Silberwurz und Gleggli chliinn

Im Téli gheerscht en Giesbach ruuschschen

In Wiiti teend dr Haardenggliit

En Pfif, es Murmelli hed ggwaarned

Hert uber dier der Adler fliigd,

in ds Loch pfitzt, was da umhaggraagged —

Es tuuchled, d Sunnen ischt vergold

Der Spitzenchragen meg umseummen
und bhieten d Nacht diis Bluemmenheut —
I laan di hibschli wiiter treummen»

Im Chrischtmaanet 1995
Gerhard Hirsch

